
क्र सं: ८९
कोड नम्बर: ३७८५
प्रकाशकः रुम टु रिड
लेखक: बिन्दु गुप्ता
चित्राङ्कनः कनक शशि
अनुवादक : शाश्वत पराजुली
नेपाली अनुवाद शाश्वत पराजुली
नेपाली अनुवाद सम्पादनः चूडामणि बन्धु
संयोजकः रिड ग्लोबल
सहकार्यः रिड नेपाल, नेपाल बालसाहित्य समाज तथा अपाङ्गता अधिकार र
विकासका लागि क्रियाशील नेपाल(एड्राड)
सहयोगः जिपिइ ट्रान्सफर्मिङ एजुकेशन तथा युनेस्को
पहुंचयुक्त पुस्तक निर्माण- एड्राड
आवाज: संझना महर्जन, शाश्वत पराजुली, कृष्णदिप सिग्देल, यशु श्रेष्ठ ,
प्रा.डा. ध्रुव घिमिरे, अद्रीजा अधिकारी
(यो, नेपाल सरकार, शिक्षा, विज्ञान तथा प्रविधि मन्त्रालय, पाठ्यक्रम
विकास केन्द्र सानोठिमी भक्तपुरबाट सन्दर्भसामग्रीका रूपमा
स्वीकृति प्राप्त पुस्तक हो ।)
कथाको सारांस
मोटो माट्कोलाई भेडीगोठको तगारोबाट आउन जान मुस्किल परेको थियो ।
उसका साथीहरूले दुब्लो हुन सुझाएका उपायहरू केही काम गरेनन् ।
अन्त्यमा ऊ आफ्नै बुद्धिले सफल भयो ।

साँझपख सबै भेडा सधैँझैँ खुसीसाथ घर फर्कँदै थिए । माट्को नाम गरेको
भेडालाई भने भित्र पस्न मुस्किल थियो किनभने माट्को मोटो थियो र
उसका लागि नयाँ भेडीगोठको ढोका साँघुरो हुन्थ्यो ।

माट्को एक हप्तादेखि भेडीगोठ बाहिरै सुत्ने गरेको थियो । फेरि पनि
उसले बाहिरै रहनु पर्ने भयो ।

“बेकारको ढोका ! यो अन्याय भयो ।”

“योग गर्ने गर । योगले तिमीलाई दुब्लो बनाउँछ ।” योगी भेडाले भन्यो,
“अनि तिमीलाई ढोकाबाट आउन जान सजिलो हुन्छ ।”

अर्को दिनदेखि माट्को भेडाले योग गर्न सुरु गर्‍यो ।

धेरै दिन बिते ....

तर माट्को भेडा अझै मोटै थियो र भेडीगोठको ढोकाबाट छिर्न सक्दैनथ्यो
।

“यसो दौड्न सुरू गर न ।” धावक भेडाले भन्यो, “दौडले तिमीलाई दुब्लो
हुन सघाउँछ । अनि तिमी भेडीगोठको ढोकाबाट सजिलै आउन जान सक्छौ ।”

माट्को हरेक दिन दौडन थाल्यो । दिनहरू बिते तर माट्को भेडा
भेडीगोठको ढोकाबाट अझै छिर्न नसक्ने गरी मोटो नै थियो ।

“पौडी खेल्न सुरु गर । पौडीले तिमीलाई दुब्लो हुन सघाउँछ ।” पौडीवाज
भेडाले सल्लाह दियो, “त्यसपछि तिमी भेडीगोठको ढोकाबाट आउन जान सक्छौ
।”

माट्कोले पौडी खेल्न सुरु गर्‍यो । ...

तर माट्को अझै मोटो नै थियो ।

बुन्नी आफ्नो साइकल देखाउँदै आयो । “साइकल चलाउन थाल, माट्को ! यसबाट
तिमी दुब्लाउछौ । बुन्नीले भन्यो, “यसपछि पनि तिमी भेडीगोठको
ढोकाबाट छिर्न सकेनौ भने म मेरो कान काटिदिन्छु ।”

माट्को दुखी भयो । “अति भयो ! म भेडीगोठभित्र जान चाहन्छु ।”
माट्कोले सोच्यो । उसले अरु कुरा पनि सोच्यो । त्यसपछि उ अगाडि बढ्यो
।

केही दिनपछि माट्को फर्कियो । ऊसँग एउटा योजना थियो । र उसँग थियो....

औजारहरू

अर्को दिन बिहानै माट्को भेडा आफ्नो मनपर्ने ठाउँबाट उठ्यो ।

सबै भेडाहरू छक्क परे । “तिमी त अझै मोटै छौ, गोठभित्र कसरी छिर्यौ ?”

“मैले ढोका अलिकति चौडा बनाएँ । माट्कोले मुसुक्क हाँस्दै भन्यो, “ म
ठिक छु । म जस्तो छु त्यसैमा म खुसी छु ।”

                            23 / 27



 

  
.

                            24 / 27



 

यो पुस्तक दृष्टिबिहिन तथा छापा अक्षर पढ्न बाधा भएको
विद्यार्थीहरुको लागि तयार पारिएको तेस्रो स्तरको पहुंचयुक्त
पुस्तक हो।

